
Launavísitalan hækkaði um 1,2% í mars 

Launavísitalan hækkaði um 1,2% í mars sl. Síðustu tólf mánuði hefur hún 
hækkað um 7,8%. Á sama tímabili hækkaði neysluverðsvísitalan um 8,7%. Þetta 
þýðir að kaupmáttar launa á almennum og opinberum markaði hefur að 
meðaltali dregist saman um 0,9% á einu ári.  

Áhrifa nýgerðra kjarasamninga aðildarsamtaka ASÍ og SA gætir í hækkun 
launavísitölunnar nú. Líklegt er að þau verði samt ekki að fullu komin fram í 
launavísitölunni fyrr en í næsta mánuði. Í vísitölunni gætir einnig áhrifa 
endurskoðunarákvæða samninga Kennarasambands Íslands og launanefndar 
sveitarfélaganna frá 8. mars 2007 sem meðal annars kvað á um hækkun allra 
starfsheita um einn launaflokk frá 1. mars 2008.  

Ástæðan fyrir því að kaupmátturinn minnkar í mars er fyrst og fremst sú að 
verðbólga hefur aukist mjög mikið síðustu mánuði. Það hefur einnig áhrif að 
launahækkanir samkvæmt eldri kjarasamningum á almennum markaði eru 
dottnar út úr mælingu launavísitölunnar og hækkanir samkvæmt nýgerðum 
samningum eru ekki enn að fullu komnar inn í mælinguna.  

  

 

 


